
CONSEYERÍA D’EDUCACIÓN 

Resolución pola que se conceden los Premios Estraordinarios a la Conocencia de la Llingua 

Asturiana y del Eonaviegu na Educación Secundaria Obligatoria y Bachilleratu del añu 2025 nel 

Principáu d’Asturies.   

 

ANTECEDENTES DE FECHU 

Primeru.- Por Resolución de 31 de mayu del 2024, de la Conseyería d’Educación (BOPA del 

12-VI-2024), apruébense les bases reguladores del procedimientu de concesión de los Premios 

Estraordinarios a la Conocencia de la Llingua Asturiana y del Eonaviegu na Educación 

Secundaria Obligatoria y Bachilleratu. 

Segundu.- Por Resolución de 26 de setiembre del 2025 (estractu de BOPA del 06/10/2025), 

de la Conseyería d’Educación, convóquense los Premios Estraordinarios a la Conocencia de la 

Llingua Asturiana y del Eonaviegu na Educación Secundaria Obligatoria y Bachilleratu del añu 

2025 nel Principáu d’Asturies y autorízase’l gastu destináu a conceder una ayuda a quien 

llogren el premiu. 

Terceru.- D’alcuerdu colo establecío nel resuelvu séptimu de la Resolución de 26 de setiembre 

del 2025, la Conseyería d’Educación va conceder un premiu pa la etapa de 3.u y 4.u d’Educación 

Secundaria Obligatoria, con dos modalidaes: en Llingua Asturiana y n’Eonaviegu, y otru pa la 

etapa de Bachilleratu, tamién con dos modalidaes: Llingua Asturiana y Eonaviegu. Amás, 

establezse un accésit pa cada etapa na modalidá de Llingua Asturiana. 

De la mesma manera, nel resuelvu quintu, apartáu 2 señálase que’l procedimientu de 

concesión va tramitase en réxime de concurrencia competitiva, pente medies de valoración pol 

xuráu de los exercicios que conformen la prueba, cola mira d’establecer una prelación y 

axudicar los premios a aquelles persones que llograren más calificación. 

Nesti sentíu, la resolución de 31 de mayu del 2024, na so base decimocuarta 2 del anexu, 

establez que la propuesta de resolución de concesión de los premios ha contener a los y les 

aspirantes cola más calificación final, ordenaos de mayor a menor según la puntuación final 

llograda. Les calificaciones finales susceptibles de premiu van tener que ser en cualquier casu 

superiores a 8. 

Con fecha 27 de payares del 2025, la presidenta del xuráu de selección encargáu de preparar, 

aplicar, calificar la prueba y de realizar la propuesta d’axudicación de los Premios 

Estraordinarios a la Conocencia de la Llingua Asturiana y del Eonaviegu na Educación 

Secundaria Obligatoria y Bachilleratu del añu 2025 nel Principáu d’Asturies realizó la propuesta 

de concesión de los premios mentaos, que contién la persona aspirante cola mayor calificación 

final de la modalidá de Llingua Asturiana n’Enseñanza Secundaria Obligatoria, la persona 

aspirante cola mayor calificación final en Bachilleratu y, na modalidá d’Eonaviegu, la persona 

aspirante cola mayor calificación final n’Enseñanza Secundaria Obligatoria, nun habiendo 

persones candidates nesta modalidá na etapa de Bachilleratu. De la mesma manera, nun se 

proponen aspirantes a accésit al nun haber candidatos o candidates que llograren calificación 

abondo, tal como establecen les bases reguladores (Resolución de 31 de mayu del 2024). 

A la vista del acta de puntuaciones y de la propuesta de concesión de los premios ellaborada 

pol xuráu de selección, y d’alcuerdu colo establecío na base decimocuarta del anexu de la 

Resolución de 31 de mayu del 2024, procede unviar la propuesta correspondiente de concesión 

de premios a les persones aspirantes escoyíes d’alcuerdu cola resolución mentada enantes. 

Cuartu.- Por too esto, correspuende tramitar el compromisu de gastu y reconocencia 

d’obligaciones inherentes a la propuesta de concesión de premios según les actes de 

calificación y propuesta de persones premiaes, tramitándose l’espediente correspondiente de 

gastu “DO”, que se fiscalizó de conformidá, existiendo con esi fin creitu afayadizo y abondo na 

partida de gastos 16.03.422P.482.033. 

 

FUNDAMENTOS DE DERECHU 

Primeru.- La Llei Xeneral de Subvenciones nel so art. 2 define la subvención como “toa 

disposición dineraria realizada por cualquiera de los suxetos contemplaos n’artículu 3 d’esta 

Llei, a favor de persones públiques o privaes, y que cumpla estos requisitos: a) Que la entrega 

se faiga ensin contraprestación directa de los beneficiarios. b) Que la entrega tea suxeta al 

cumplimientu d’un oxetivu determináu, la execución d’un proyectu, la realización d’una 

actividá, l’adopción d’un comportamientu singular, yá realizaos o por desenvolver, o la 

concurrencia d’una situación, teniendo’l beneficiariu que cumplir les obligaciones materiales y 

formales que s’establecieren. c) Que’l proyectu, l’acción, conducta o situación financiada tenga 

por oxetu’l fomentu d’una actividá d’utilidá pública o interés social o de promoción d’una 

finalidá pública”. Encaxen perfectamente nesti conceptu tolos premios que consistan nuna 

cantidá de dineru; asina lo reconoz la mesma LXS cuando nel so art. 4 escluye del so ámbitu 

d’aplicación “los premios que s’otorguen ensin la solicitú previa del beneficiariu”. 

Segundu.- La reconocencia de la obligación defínese n’artículu 22.2 del Decretu 70/2004, de 

10 de setiembre, pol que se desenvuelve’l réxime de control internu exercíu pola Intervención 

Xeneral del Principáu d’Asturies (BOPA n.u 222, de 23 de setiembre del 2004) nestos términos: 

 “2. La reconocencia de la obligación ye l’actu alministrativu col que l’órganu competente 

acepta formalmente una deuda a favor d’una persona física o xurídica de resultes del 

cumplimientu o afianzamientu de la prestación a la que se comprometiere, o bien, nel casu 

d’obligaciones non recíproques, de resultes de la nacencia del derechu d’esa persona en virtú 

de la llei o d’un actu alministrativu que lu xenere”. 

Pos bien, nel espediente que nos ocupa, la mesma concesión del premiu ye un actu xenerador 

d’un derechu que trai implícito la reconocencia de la obligación de pagu, al nun existir una 

obligación recíproca asociada a la concesión del premiu. 

Terceru.- L’art. 41.1 del Testu Refundíu del Réxime Económicu y Presupuestariu del Principáu 

d’Asturies, aprobáu por Decretu Llexislativu 2/1998, de 25 de xunu, establez que les persones 

titulares de les conseyeríes, n’ámbitu de les sos competencies respectives, van poder disponer 

gastos dientro de los topes de les consignaciones incluyíes na sección del presupuestu 

correspondiente. 

Cuartu.- Pela so parte, l’artículu 8 del Testu Refundíu del Réxime Económicu y Presupuestariu 

del Principáu d’Asturies aprobáu por Decretu Llexislativu 2/1998, de 25 de xunu, atribuye a 

les persones titulares de les conseyeríes n’ámbitu de la so respectiva competencia la posibilidá 

de contrayer obligaciones económiques en nome o por cuenta del Principáu nel marcu 

presupuestariu que-yos tea atribuyíu, amás d’interesar el pagu de les obligaciones de la so 

conseyería al conseyeru o conseyera competente en materia económica y presupuestaria. 

Quintu.- Sicasí, por razones d’economía procesal y simplificación de trámites pue la Ilma. Sra. 

conseyera conocer d’esti espediente avocando les competencies delegaes n’aplicación del 

artículu 17 de la Llei 2/1995, de 13 de marzu, sobre Réxime Xurídicu de l’Alministración del 

Principáu, al tramitase conxuntamente toles fases del espediente de gastu. 

Sestu.- Existe creitu afayadizo y abondo nes partíes correspondientes de los Presupuestos 

Xenerales del Principáu d’Asturies pal 2025, que financia los gastos correspondientes. 

Séptimu.- El Decretu 70/2004, de 10 de setiembre, pol que se desenvuelve’l réxime de control 

internu exercíu pola Intervención Xeneral del Principáu d’Asturies, establez qu’esos gastos tán 

sometíos a intervención previa. 

Octavu.- Vistos l’artículu 38 de la Llei 6/1984, de 5 xunetu, del Presidente y del Conseyu de 

Gobiernu del Principáu d’Asturies; los artículos 3 y 7 del Decretu 71/92, de 29 d’ochobre, pol 

que se regula’l réxime xeneral de concesión de subvenciones, too esto tocante a la 

determinación del órganu competente pa dictar esta resolución, 

 

RESUELVO 

Primero.- Conceder los Premios Estraordinarios a la Conocencia de la Llingua Asturiana y del 

Eonaviegu na Educación Secundaria Obligatoria y Bachilleratu del añu 2025 nel Principáu 

d’Asturies a estes persones: 

 

Premiu ESO modalidá Llingua Asturiana 

 

Númberu 

d’orde 
Apellíos Nome DNI Calificación  

1.u Granda Corte  Noé  ***5610** 8,16 

 

Premiu ESO modalidá Eonaviegu 

 

Númberu 

d’orde 
Apellíos Nome DNI Calificación  

1.u González Álvarez  Hugo  ***8539** 8,50 

 

Premiu Bachilleratu modalidá Llingua Asturiana 

 

Númberu 

d’orde 
Apellíos Nome DNI Calificación  

1.u Gutiérrez Canella  Jonás  ***9441** 8,00 

 

Segundo.- Avocar pa sí la conocencia de los actos delegaos de gastu disponiendo un gastu 

total por importe de 1.950 € (mil novecientos cincuenta euros), con cargu a l’aplicación 

presupuestaria 16.03.422P.482.033 de los Presupuestos Xenerales del Principáu d’Asturies pal 

2025, pa la concesión de los Premios Estraordinarios a la Conocencia de la Llingua Asturiana 

y del Eonaviegu na Educación Secundaria Obligatoria y Bachilleratu del añu 2025 nel Principáu 

d’Asturies que se detallen n’apartáu primeru. 

Tercero.- Reconocer la obligación y proponer el pagu a favor de los premiaos y premiaes que 

se detallen n’apartáu primeru d’esta resolución por importe total de 1.950 € (mil novecientos 

cincuenta euros) con cargu a la partida 16.03.422P.482.033, de los Presupuestos Xenerales 

del Principáu d’Asturies pal 2025, y nun teniendo más requisitos que cumplir les persones 

premiaes, procede executar el pagu. 

Cuarto.- D’alcuerdu col resuelvu séptimu de la Resolución de 26 de setiembre del 2025, los 

premios tán dotaos cola cantidá de 650,00 euros (seiscientos cincuenta euros) por modalidá y 

etapa y cola cantidá de 200,00 euros (doscientos euros) caún de los accésits. 

Quinto.- Ordenar la comunicación d’esta resolución a les personas premiaes y la so publicación 

nel portal educativu Educastur.  

 

Contra esta resolución, que pon fin a la vía alministrativa, pue interponese recursu 

contencioso-alministrativu énte la Sala de lo Contencioso-Alministrativo del Tribunal Superior 

de Xusticia d’Asturies, nel plazu de dos meses cuntaos dende l’otru día depués de notificase, 

ensin perxuiciu de la posibilidá d’interposición previa del recursu potestativu de reposición 

énte’l mesmu órganu que dictó l’actu nel plazu d’un mes cuntáu dende l’otru día depués de 

notificase, nun pudiendo simultaniase dambos recursos, d’alcuerdu colo establecío n’artículu 

28 de la Llei del Principáu d’Asturies 2/1995, de 13 de marzu, sobre réxime xurídicu de 

l’Alministración, y nos artículos 123 y 124 de la Llei 39/2015, de 1 d’ochobre, del Procedimientu 

Alministrativu Común de les Alministraciones Públiques, ensin perxuiciu de que l’interesáu/los 

interesaos puedan exercitar cualquier otru que consideren oportunu. 

Principáu d’Asturies, a 17 d’avientu del 2025. EVA LEDO CABALEIRO. La Conseyera 

d’Educación. 

 

 


